Laporan Konferensi BELIA KEBANGSAAN HEBI CCM

Tarikh : 20-23hb Ogos 2019

Tempat : Port Dickson Methodist Centre

Tema : “Berpegang Teguh Kepada Pengharapan” (lbrani 10:23)

Shalom,
Salam sejahtera kepada anda sekalian di dalam nama Tuhan Yesus Kristus. Amin. Segala pujian dan
hormat hanya bagi Tuhan Yesus Kristus.

Hal Ehwal Bumiputera Indigenous (HEBI) di bawah naungan CCM telah mengadakan Konferensi BELIA
KEBANGSAAN pada 20-23hb Ogos 2019 di Port Dickson Methodist Centre, Port Dickson Negeri
Sembilan. Konferensi BELIA HEBI kali ini dihadiri seramai 100 peserta, 9 orang AJK HEBI, 2
pengkhutbah/penceramah, 2 sukarelawan dan Revd Dr. Hermen Sastri. Jumlah keseluruhan hadir
dalam konferensi tersebut adalah 114 orang. Setiap peserta dikenakan yuran sebanyak RM150.00
termasuk penginapan dan makanan selama konferensi berlangsung. Berikut adalah pecahan
kehadiran para peserta :

Basel Christian Church Malaysia — 16 peserta

Protestant Church in Sabah — 1 peserta

Anglikan Sabah — 20 peserta

Anglikan Sarawak — 18 peserta

Anglikan Semenanjung — 11 peserta

Sabah Annual Conference (Methodist) — 11 peserta
Sarawak lban Annual Conference (Methodist) — 6 peserta
Lutheran Church Malaysia — 10 peserta

Persidangan Misi Senoi Methodist — 7 peserta

Jumlah keseluruhan adalah - 100 peserta.

Pengkhutbah/Penceramah jemputan adalah Pastor Mex Julidin Lumanggong dari Lutheran
Community Centre Sunway, Selangor dan Pastor Melai Belingau dari International Christian Mission
Sarawak. Tema yang dibawakan adalah, “Berpegang Teguh Kepada Pengharapan” (lbrani 10:23).
Konferensi dilaksanakan dengan 8 sesi iaitu 6 sesi dari kedua pengkhutbah/penceramah, 1 sesi soal
jawab dan 1 sesi dari Revd Dr. Hermen Sastri. Selain daripada itu, ada juga masa riadah iaitu permainan
sukaneka yang dikendalikan oleh 2 sukarelawan iaitu Suziane Jeffrey dari BCCM Kuala Lumpur dan
Veronica Jack Mongudal dari Anglican Logos Community Centre, USJ 21 Subang Jaya, Selangor.

Konferensi dimulakan pada 20hb Ogos 2019 iaitu malam KKR (Kebaktian Kebangunan Rohani) yang
dikendalikan oleh Pastor Mex Julidin Lumanggong pada malam dan berakhir pada malam penutupan
iaitu sempena Malam Kebudayaan pada 22hb Ogos 2019. Para peserta pulang ke tempat masing-
masing setelah mereka sarapan pada pagi 23hb Ogos 2019. Pihak penganjur telah menyewa 2 buah
bas untuk mengangkut pergi dan balik para peserta khusus dari Sabah dan Sarawak di KLIA 2.

Malam Kebudayaan dilaksanakan dengan penuh warna-warni di mana 9 buah gereja di bawah
naungan CCM bergabung mengadakan persembahan dengan pakaian tradisi masing-masing dari
Sabah dari suku kaum Kadazan Dusun Murut, Sarawak dari suku kaum Iban, Bidayuh dan Semenanjung
dari suku kaum Orang Asli. Para peserta memberi respon amat baik terhadap firman Tuhan yang telah
mereka dengar dengan memberikan diri mereka kepada Tuhan dengan sepenuh hati mereka. Pihak
penganjur mengucapkan ribuan terimakasih kepada kedua-dua pengkhutbah/penceramah dan juga
Revd Dr. Hermen Sastri. Kami juga mengucapkan ribuan terimakasih kepada pihak Port Dickson
Methodist Centre yang memberikan layanan yang sangat baik dalam hal penginapan, dewan



konferensi dan juga makanan. Rata-rata peserta memberitahu bahawa mereka sangat diberkati
dengan makanan yang disediakan. HEBI juga mengucapkan ribuan terimakasih kepada pihak CCM
yang telah memberikan sokongan yang padu terutamanya dalam hal kewangan dan doa. Berikut
adalah gambar-gambar semasa Konferensi berlangsung selama 4 hari 3 malam.

